
Ávarp formanns

Í þessari fjórðu skýrslu Kvenna í orkumálum kemur
skýrt fram hvers vegna þörf er á samráðs- og
samstöðuvettvangi líkt og félagið hefur verið frá
stofnun þess fyrir sjö árum. Á þeim tveimur árum
sem liðið hafa frá síðustu skýrslu hefur því miður lítil
breyting orðið á stöðu kynjajafnréttis þegar kemur að
ákvörðunar- og áhrifavaldi innan orku- og
veitugeirans. Þvert á móti hefur ákvörðunarvald og
ábyrgð kvenna innan atvinnugreinarinnar farið úr 36
prósentustigum niður í 32%.

Hverjar eru góðu fréttirnar?

Sem fyrr finnum við fyrir sterkum vilja orku- og
veitufyrirtækja í að efla jafnrétti og fjölbreytileika í
geiranum. Þessi fyrirtæki hafa veitt Konum í
orkumálum stuðning við þau verkefni sem félagið
leggur áherslu á, meðal annars þessa skýrslu, og er
það ómetanlegt.

Við sjáum vísbendingar um að það örli á breytingum
sem vonandi koma fram í nánustu framtíð í helstu
áhrifastöðum innan fyrirtækjanna. Á aldursbilinu 30-
44 ára eru nefnilega tvöfalt fleiri kvenkyns en
karlkyns framkvæmdastjórar. Þetta sjáum við í ár
eftir að hafa kafað dýpra í gögn til þess að átta okkur
betur á samsetningu kynja, aldurs og starfsaldurs í
stjórnunarstöðum og þeim tækifærum sem hafa
skapast til þess að ráða inn fleiri konur.

Fimm karlkyns forstjórar en ein kona

Tækifærin til að fjölga kvenstjórnendum hafa verið til
staðar undanfarið. Að minnsta kosti sex ráðningar á
forstjórum hafa átt sér stað á síðustu sex árum, þar
af hafa verið ráðnir fimm karlar og einungis ein kona.

Einn karlanna tók við af kvenkyns forstýru.
Kynjahlutfall heildarfjölda starfsfólks í þessum 12
stærstu orku- og veitufyrirtækjum sem skýrslan
byggir á hefur staðið í stað í 27/73 prósentum síðan
árið 2020. Er þessi karllæga atvinnugrein frábrugðin
öðrum atvinnugreinum þegar kemur að ráðningu
æðsta stjórnanda? Eins og frægt er hafa einungis sjö
konur verið forstýrur skráðra fyrirtækja í Kauphöll-
inni samanborið við hundruð karla sem endurspeglar
líka kynjahlutföll forstjóra í stærstu fyrirtækjum
landsins. Þarna er glerþak til staðar og skýringarnar
eflaust margar en staðalímyndir, ómeðvitaðir
fordómar og þriðja vaktin hafa vafalaust áhrif.

Enginn kvenkyns framkvæmdastjóri yfir 60 ára

Jafnrétti og fjölbreytileiki á sér margar hliðar og eitt
af því sem við sjáum í okkar gögnum er minni
aldursdreifing kvenna í æðstu stöðum. Enginn
kvenkyns framkvæmdastjóri er yfir 60 ára,
samanborið við 17 karlkyns framkvæmdastjóra.
Mögulega skýrist það af kynjasamsetningu geirans í
áranna rás. Gögnin sýna líka að meiri líkur eru á því
að karl sé ráðinn í stað karls en kona. Ætli þessar
niðurstöður hafi líka endurspeglast í síðustu könnun
félagsins um líðan starfsfólks í orku- og
veitugeiranum? Þar kom fram að konur upplifa
þverrandi tækifæri til þróunar í starfi og minni
hvatningu með hækkandi aldri en karlar. Það er ljóst
af niðurstöðum skýrslunnar í ár að tækifæri voru til
að ráða fleiri konur í framkvæmdastjórn og nýta
betur hæfileika þeirra og reynslu.

Áfram gakk!

Jafnrétti og fjölbreytileiki er hagsmunamál allra í
orku- og veitugeiranum. Sem betur fer heyrum við af
jákvæðum fréttum frá fyrirtækjum í geiranum sem
ekki rötuðu inn í skýrsluna að þessu sinni. Okkar von
er að þessar niðurstöður verði hvatning til þeirra sem
ákvörðunarvaldið hafa í ráðningum að horfa til
fjölbreytileika og hafa þor til að veðja á að
leiðtogahæfileikar og reynsla kvenna skili sama
ávinningi til fyrirtækjanna eins og karla. Það er löngu
orðið þekkt að aukið jafnrétti og fjölbreytileiki skilar
sér í sterkari rekstrarstöðu og góðum ákvörðunum í
þágu sjálfbærrar þróunar. Nú er tækifærið að sýna
það í verki að orku- og veitugeirinn geti verið öðrum
atvinnugreinum fyrirmynd á Íslandi og víðar.

Hildur Harðardóttir



Lokaorð
Til þess að metnaðarfullar breytingar gerist hraðar þurfa fyrirtæki að setja

sér markmið um að fjölga konum í stjórnunarstöðum sem og að halda þeim
kvenkyns leiðtogum sem starfa hjá þeim nú þegar.

1 Helstu niðurstöður
Staða kvenna innan íslenska orku- og veitugeirans er: 33% stjórnar-

formenn, 47% meðstjórnendur, 8,3% forstjórar, 44% framkvæmdastjórar,
30% millistjórnendur og 27% stöðugilda.

Efnisyfirlit

Staða kvenna innan íslenskra orkufyrirtækja
Veitur, Landsnet og Fallorka eru þrjú efstu fyrirtækin þegar kemur að

mælingu á ákvörðunarvaldi kvenna.

Ísland í samanburði
Ísland er framarlega á alþjóðavísu þegar kemur að þátttöku kvenna í

ákvörðunar- og áhrifavaldastöðum

Önnur fyrirtæki tengd orkugeiranum
Niðurstöður greiningarinnar á stærstu félögum Samorku sýndu fram á að

bæta mætti stöðu kvenna þegar kemur að áhrifamestu stjórnunar-
stöðunum.

Tækifæri til að jafna kynjahlutföllin
Tækifæri til að jafna kynjahlutfall: Það voru þó nokkur tækifæri síðustu tvö

ár til þess að jafna kynjahlutfallið í efsta stjórnendalagi, en þau voru ekki
nýtt.

Aðferðafræði
Aðferðafræðin byggist á alþjóðlegri aðferðafræði EY við mat á kynja-

skiptingu ákvörðunarvalds innan fyrirtækja.

Skekkjur eru aldrei ásættanlegar
Í viðtali við Dr. Ástu Dís kemur fram: „Skekkjur eru aldrei ásættanlegar og í

flestum atvinnugreinum hér á landi er hægt að jafna kynjahlutföll sé vilji
fyrir hendi, því jafnrétti er ekkert annað en ákvörðun.“



Fækkun kvenna meðal stjórnarformanna en aðrar
tölur haldast svipaðar milli skýrslna

Á myndinni hér til hliðar má sjá helstu upplýsingar um
stöðu kvenna innan fyrirtækja úrtaksins. Þar má einnig
sjá breytingar sem hafa átt sér stað síðan fyrsta
skýrslan kom út árið 2017 og hverjar breytingarnar
eru frá síðustu skýrslu sem kom út 2021.

Hlutfall kvenkynsstjórnarformanna hafði farið vaxandi
undanfarin ár en nú erum við að sjá mikla lækkun á
milli ára. Hlutfall kvenna er 8% hærra en árið 2017,
þegar það voru eingöngu þrjár konur stjórnarformenn,
en þær eru fjórar núna. Af öðrum stjórnarmeðlimum
eru konur 47%, eða 22 af 47 meðstjórnendum samtals.

Engin breyting hefur átt sér stað meðal forstjóra, en
það er ein kona sem sinnir því hlutverki. Hlutfall
kvenna í framkvæmdastjórn hefur hækkað um 0,8%,
hlutfall kvenkyns millistjórnenda hefur hækkað um 1%
og hlutfall kvenna í almennum stöðugildum hefur
eingöngu hækkað um 0,1% síðan síðasta skýrsla kom
út.

Ef aukningin heldur áfram á þessum hraða eru mörg ár
í að jafnt kynjahlutfall í öllum stöðum náist í þessum
stærstu orku- og veitufyrirtækjum landsins.

Punktstaða er 1. maí 2023.

Þetta er fjórða skýrslan sem Konur í orkumálum gefa út sem fjallar um stöðu kvenna innan
íslenska orkugeirans. Skoðaðar eru helstu ákvörðunar- og áhrifavaldastöður 12 stærstu
orku- og veitufyrirtækja landsins. Kvenkyns stjórnarformönnum hefur fækkað um þrjár á
milli skýrslna, enn er eingöngu ein kona forstýra og hlutfall kvenna í almennum stöðu-
gildum helst það sama.

Helstu niðurstöður

Fremstu félögin þegar kemur að  
ákvörðunarvaldi kvenna:

Að meðaltali liggur um 32% af ákvörðunarvaldi
íslenskra orku- og veitufyrirtækja hjá konum,
samanborið við 30% frá fyrstu skýrslu

Skoðað var hlutfall kvenna af stjórnendum og
stjórnarfólki hjá tólf stærstu orku- og veitu-
fyrirtækjum landsins. Staða kvenna innan úrtaksins
var greind og gefið vægi með tilliti til ábyrgðar og
ákvörðunarvalds og út frá því var fyrirtækjunum
gefin einkunn sem endurspeglar það hlutfall áhrifa
sem liggur hjá konum innan fyrirtækisins.

Hér fyrir neðan má sjá þrjú fremstu orku- og
veitufyrirtækin þegar kemur að ákvörðunarvaldi
kvenna. Veitur trónir á toppnum með 71,1%
ákvörðunarvalds fyrirtækisins hjá konum, og þar á
eftir kemur Landsnet með 43,8% og Fallorka með
40,0%. Það ber að nefna að Fallorka er eingöngu með
6 stöðugildi.

Meðaleinkunn úrtaksins var 32%, samanborið við 36%
árið 2021. Þessa lækkun má aðallega tengja við það
að kvenkyns stjórnarformönnum fækkar um þrjá á
milli ára. Þetta gefur til kynna að 68% ákvörðunar-
valds og ábyrgðar íslenskra orku- og veitufyrirtækja
liggi hjá karlmönnum.

Veitur

Veitur eru með langhæstu 
einkunn úrtaksins, 71,1%.

Þrír af fimm stjórnarmeðlimum 
hjá Veitum eru konur, þar á 
meðal stjórnarformaðurinn. 
Æðsti stjórnandi fyrirtækisins 
er framkvæmdastýra og eru 
konur 60% næstráðenda 
fyrirtækisins í 
framkvæmdastjórn. Þá 
millistjórnendur Veitna 12 
talsins og eru konurnar tvær.

1
Landsnet

Landsnet færir sig upp um tvö 
sæti frá fyrri skýrslu og situr nú 
í 2. sæti miðað við 
einkunnargjöf skýrslunnar, með 
43,8% í einkunn. 

60% stjórnarfólks Landsnets 
eru konur, þar á meðal 
stjórnarformaðurinn. 
Forstjórinn er karlmaður og eru 
konur 57% annarra 
framkvæmdastjóra 
fyrirtækisins. Þá eru konur 25% 
millistjórnanda fyrirtækisins. 

2
Fallorka ehf.

Fallorka er með þriðju hæstu 
einkunn skýrslunnar, 40,0%.

Stjórnarformaður Fallorku er 
karlmaður en hinir tveir 
stjórnarmeðlimirnir eru konur. 
Forstjóri fyrirtækisins er 
karlmaður og eru konur 50% 
annarra framkvæmdastjóra 
fyrirtækisins. Báðir 
millistjórnendur Fallorku eru 
konur. Það ber hins vegar að 
nefna það að Fallorka er 
eingöngu með sex stöðugildi.

3



15

7

3
1

16

8
6

3

0-3 ár 3-5 ár 5-10 ár Yfir 10 ár

Graf 1 - Stjórnarmeðlimir eftir starfsaldri

Kvenkyns Karlkyns

52,5% allra stjórnarmeðlima eru með undir þriggja
ára starfsaldur innan fyrirtækisins

Starfsaldur stjórnarmeðlima er nokkuð lágur, en 58%
kvenkyns stjórnarmeðlima og 52% karlkyns stjórnar-
manna eru með 0-3 ára starfsaldur.

50% karlkyns framkvæmdastjóra eru með yfir 10
ára reynslu innan fyrirtækisins en eingöngu 11%
kvenkyns framkvæmdastýra

Áfram eru kvenkyns forstýrur í miklum minnihluta í
orku- og veitufyrirtækjunum. Í fyrstu skýrslunni var
aðeins ein kona forstýra. Árið 2018 voru þær tvær,
en aftur árið 2021 og í ár er aðeins ein kona í
hlutverki forstýru. Konur eru 44,1% framkvæmda-
stjóra að undanskildum forstjórum.

Kvenkyns framkvæmdastýrur eru með styttri
starfsaldur í heildina en einungis 11% kvenkyns
framkvæmdastýra eru með yfir 10 ára starfsaldur,
samanborið við 50% karlkyns framkvæmdastjóra.
Þrátt fyrir að þróunin sé hæg og að konur séu enn
eingöngu 38% allra framkvæmdastjóra, þá munu
kynjahlutföll jafnast á endanum ef þróun síðustu ára
heldur áfram og endurnýjun hefur náð til
reynslumestu framkvæmdastjóranna. Að öllu
óbreyttu mun það þó ekki gerast á næstu árum.

Graf 3 - Kynjahlutfall heilsársstöðugilda 12 stærstu 
orku- og veitufyrirtækja Íslands 2020-2022

Graf 4 - Hlutfall miðgildis launagreiðslna 
karla og kvenna

Á átta árum hefur konum fjölgað um 2,3% í
heilsársstöðugildum orku- og veitufyrirtækjanna

31% af millistjórnendum úrtaksins eru konur, og
hefur hlutfallið því hækkað um 2% á tveimur árum en
lækkað um 1% frá fyrstu úttekt árið 2017.

Hæg aukning hefur átt sér stað í auknu hlutfalli
kvenna í heildarstöðugildum orku- og veitufyrir-
tækjanna. Frá 2020-2022 jókst hlutfallið um 0,2% og
hefur það aukist um 2,3% síðan 2014 sem eru fyrstu
tölur sem safnað hefur verið í úttektunum, en þá
voru konur 24,8% heilsársstöðugilda.

11 fyrirtæki eru með miðgildi launagreiðslna
körlum í vil

Orkusalan er með hæsta miðgildi launagreiðslna,
1,63, og Veitur með næst hæsta, 1,49. Eitt fyrirtæki
hefur meðaltal miðgildi launagreiðslna árin 2020-
2022 í jafnvægi, þ.e. í 1 (+/-0,02) samanborið við
fjögur fyrirtæki í fyrri skýrslu, en HS veitur eru með
meðaltalið 1,0. Þrjú fyrirtæki bætast við ef horft er á
miðgildi launagreiðslna innan marka 0,05. Í engu
fyrirtæki eru konur með hærra miðgildi og í 11 eru
karlar með hærra miðgildi.

Graf 2 - Framkvæmdastjórar eftir 
starfsaldri

Kvenkyns Karlkyns



Hér þarf að hafa í huga að löggjöf varðandi jafna
stöðu kynja í stjórnum er strangari á Íslandi en í
mörgum öðrum ríkjum. Önnur Evrópuríki hafa þó
mörg hver lög sem varða kynjaskiptingu stjórna. Í
flestum tilvikum ganga lög þeirra ekki jafn langt og
íslensk lög. Til dæmis er lágmarks hlutfall ýmist
lægra eða einungis gerð krafa um upplýsingaskyldu í
stað lágmarks hlutfalls af ákveðnu kyni.

Frá fyrstu skýrslu hafa hlutföll kvenna í stjórn í
Evrópu hækkað um 7% og hlutföll kvenkyns
framkvæmdastýra hækkað um 6%. Á sama tíma
hefur hlutfall kvenna í stjórnum á Íslandi lækkað um
1% og kvenkyns framkvæmdastýrum fjölgað um
14%.

Hlutfall kvenna í framkvæmdastjórn

Hlutfall kvenna í stjórn

Samanburður við Evrópu

Ísland Evrópa

27%44%

Ísland Evrópa

18%38%

Íslensk orku- og veitufyrirtæki standa framarlega
þegar kemur að kynjaskiptingu stjórnenda í
alþjóðlegum samanburði

Kynjaskipting ákvörðunarvalds hjá íslenskum orku-
fyrirtækjum er mun jafnari en hjá erlendum orku-
fyrirtækjum í alþjóðlegum samanburði.

Íslensku orku- og veitufyrirtækin eru enn með
yfirburði í kynjahlutföllum hjá stjórnarmeðlimum og
framkvæmdastjórum þegar litið er til annarra
heimsálfa. Norðurlöndin eru með jafnasta kynja-
hlutfallið í alþjóðlegum samanburði, en Ísland er
áfram með yfirburði ef horft er til kynjahlutfalls
stjórnenda og framkvæmdastjóra.

44% af stjórnarmeðlimum á Íslandi eru konur,
samanborið við 27% hjá stærstu orku- og veitu-
fyrirtækjum í Evrópu. Á sama tíma er hlutfallið af
kvenkyns framkvæmdastjórum 38% á Íslandi en 18%
hjá fyrirtækjunum í Evrópu.



Helstu niðurstöður könnunarinnar
byggja á 12 stærstu orku- og veitu-
fyrirtækjum Íslands, sem öll eru
aðildafélög Samorku

Þessi fjórða skýrsla fjallar eins og fyrri skýrslur um
stöðu kvenna innan íslenskra orku- og veitufyrir-
tækja. Þýði greiningaraðgerðarinnar var skilgreint
sem allir orkuframleiðendur og dreifendur á Íslandi.
Úrtakið er það sama og úr fyrri skýrslum og inni-
heldur aðildafélög Samorku sem samanstanda af 12
fyrirtækjum sem má sjá í töflu 1 hér fyrir neðan.
Umfjöllun um önnur fyrirtæki tengd orkugeiranum
má finna á bls. 22.

Bæði voru fyrirtækin greind sem sjálfstæðar einingar
sem og á samstæðugrunni. Tafla 2 á bls. 10 sýnir
úrtakið þegar litið er til fyrirtækja á samstæðugrunni.

Tafla 1 - Ákvörðunarvald kvenna innan fyrirtækja úrtaksins

Staða kvenna innan íslenskra 
orku- og veitufyrirtækja

Alls höfðu þessi 12 fyrirtæki 1.473 stöðugildi árið
2022, 59 stjórnarmeðlimir, 71 framkvæmdastjóra og
114 millistjórnendur. Fyrirtæki úrtaksins veittu upp-
lýsingar um starfsaldur og kyn stjórnarmeðlima,
framkvæmdastjóra, millistjórnanda og innri endur-
skoðanda. Stjórnendastöðum var síðan gefin vigt
eftir ákvörðunarvaldi og ábyrgð sem notuð var til að
áætla kynjaskiptingu ákvörðunarvalds innan fyrir-
tækjanna.

Í greiningunni fékk stjórn viðkomandi fyrirtækis
hæstu vigtina, þar sem stjórnarformaður fékk vægi á
við tvo meðstjórnendur. Næsthæstu vigtina fengu
forstjórar fyrirtækjanna, eða æðstu framkvæmda-
stjórar ef forstjóri var ekki til staðar. Þar á eftir komu
aðrir framkvæmdastjórar. Að lokum fengu millistjórn-
endur fyrirtækjanna lægstu vigtina í greiningunni. Í
viðauka A er hægt að finna frekari upplýsingar um
aðferðarfræði við greininguna.

Niðurstöðu greiningar á kynjaskiptingu ákvörðunar-
valds í rekstri fyrirtækjanna má sjá í töflu 1.
Fyrirtækjunum er raðað eftir valdaskiptingu
kynjanna, á skalanum 0% - 100%.

Ef fyrirtæki fá einkunnina 0% þýðir það að hvorki
ákvörðunarvald né ábyrgð er hjá kvenkyns
starfsmönnum innan viðkomandi fyrirtækis þegar
kemur að rekstri og stefnu þess. Einkunnin 50% þýðir
að konur eru með helming ákvörðunarvalds fyrir-
tækisins m.v. einkunnagjöf skýrslunnar sem byggir á
mismunandi vægi stjórnendastaða. Einkunnin 100%
þýðir að allt ákvörðunarvald sé hjá kvenkyns starfs-
fólki.

Konur eru með undir 40% ákvörðunarvalds og
ábyrgðar í níu af tólf fyrirtækjum

Eins og sjá má í töflu 1, þá eru níu af tólf fyrirtækjum
úrtaksins með undir 40% ákvörðunarvalds og
ábyrgðar hjá konum m.v. einkunnagjöf skýrslunnar,
sem er sami fjöldi og árið 2021. Fimm fyrirtæki hafa
hækkað einkunnina sína, tvö standa í stað og fimm
lækka einkunnina sína. Þetta skilar sér í því að
ákvörðunarvald kvenna hjá fyrirtækjunum öllum fer
úr 35,8% 2021 niður í 32,0% í ár.

Í úttektinni 2021 voru sjö fyrirtæki með hærri en 30%
í einkunn en í ár eru þau eingöngu fjögur. Veitur er
eina fyrirtækið þar sem konur eru með meira
ákvörðunarvald og ábyrgð en karlar, eða 71,1%. Þar
er stjórnarformaðurinn kona og kynjahlutfall annarra
stjórnarmeðlima er 50/50. Eina kvenkynsforstýra
úrtaksins er forstýra Veitna og 60% annarra
framkvæmdastjóra eru konur. Þá eru 16,7% milli-
stjórnenda Veitna konur.

Landsnet og Fallorka fá einkunn innan bilsins 40%
- 60%

Í öðru og þriðja sæti eru Landsnet og Fallorka sem
eru þau fyrirtæki sem falla innan 40% - 60% bilsins
sem þykir eðlilegast til að viðhalda jöfnu kynja-
hlutfalli. Bæði fyrirtækin hækka um tvö sæti frá fyrri
skýrslu.

Stjórnarformaður Landsnets er kona og konur eru
50% annarra stjórnarmeðlima. Forstjórinn er karl-
maður og 57% annarra framkvæmdastjóra eru konur.
Þá eru konur 25% millistjórnenda Landsnets.

Stjórnarformaður Fallorku er karlmaður en hinir tveir
stjórnarmeðlimirnir eru konur. Forstjóri fyrirtækisins
er karlmaður og eru konur 50% annarra fram-
kvæmdastjóra fyrirtækisins. Báðir millistjórnendur
Fallorku eru konur.

32,0% ákvörðunarvalds og ábyrgðar 
innan íslenskra orku- og veitufyrirtækja 

er hjá konum



Á samstæðugrunni er ákvörðunar-
vald kvenna 2,3% lægra

Þá var einnig framkvæmd greining á samstæðugrunni
þar sem framkvæmdastjórum og millistjórnendum
dótturfélaganna var bætt við tölur móðurfélaganna.
Eingöngu var horft á stjórnarmeðlimi móðurfélagsins
og fengu forstjórar dótturfélaganna sama vægi og
aðrir framkvæmdastjórar.

Veitur og Orka náttúrunnar eru dótturfélög Orku-
veitu Reykjavíkur. Einkunn samstæðu Orkuveitu
Reykjavíkur helst nánast sú sama með hækkun upp á
0,1%. Veitur eru með hæstu einkunn af öllum 12
fyrirtækjunum og Orka náttúrunnar fjórðu hæstu, svo
þau félög hífa upp einkunn ákvörðunarvalds
samstæðunnar. Samstæða Orkuveitu Reykjavíkur
hefur í öllum úttektum verið með yfir 40%
ákvörðunarvald hjá konum, þ.e. árið 2017, 2019,
2021 og 2023,

Orkusalan er dótturfélag RARIK og Fallorka dóttur-
félag Norðurorku. Þetta er fyrsta úttektin þar sem
ekki er horft á Landsnet sem dótturfélag Lands-
virkjunar.

Tvö af átta fyrirtækjum á samstæðugrunni eru
með yfir 40% ákvörðunarvalds hjá konum líkt og
2021

Í töflunni hér að neðan má sjá niðurstöður grein-
ingarinnar á samstæðugrunni. Tvö af átta fyrir-
tækjum eru með yfir 40% ákvörðunarvalds hjá konum
í ár. Í úttektunum 2019 og 2021 voru tvö fyrirtæki
með yfir 40% ákvörðunarvalds hjá konum en árið
2017 var það eitt fyrirtæki.

Þá hefur ákvörðunarvald kvenna einnig lækkað
lítillega úr 31,4% niður í 29,7% á síðastliðnum tveimur
árum. Ákvörðunarvaldið er 29,7% þegar ekki er litið
til úrtaksins á samstæðugrunni, sem þýðir að greining
á samstæðugrunni skilar 2,3% lægri einkunn.

Samstæða Orkuveitu Reykjavíkur heldur enn hæstu
einkunn ákvörðunarvalds kvenna á milli úttekta,
Landsnet er í öðru sæti og er í fyrsta sinn ekki undir
Landsvirkjun. Orkubú Vestfjarða er enn með lægstu
einkunnina.

Tafla 2 - Ákvörðunarvald kvenna innan fyrirtækja 
úrtaksins á samstæðugrunni



Stjórnir fyrirtækjanna

Kvenkyns stjórnarformönnum fækkar á milli ára

Kynjahlutfall fyrirtækjanna í úrtakinu hefur tekið
breytingum frá fyrri skýrslu, en hlutfallið er ekki eins
jafnt og það hefur áður verið. Árið 2021 voru sjö
stjórnarformenn konur en í ár eru þær fjórar, þannig
hlutfallið fer úr 58,3% niður í 33,3%. Hlutfall með-
stjórnenda helst nánast óbreytt á milli ára en
kynjahlutfall stjórnarmeðlima fer úr því að vera jafnt
yfir í 44,1% konur á móti 55,9% karlar.

Varðandi kynjaskiptingu í stjórnum fyrirtækjanna er
vert að taka fram að skv. 63. gr. laga um hlutafélög
og 39. gr. laga um einkahlutafélög skal hlutfall hvors
kyns í stjórn hlutafélaga, sem og einka- og opinberra
hlutafélaga, með fleiri en 50 starfsmenn ekki vera
lægra en 40%, séu stjórnarmeðlimir fleiri en þrír. Ef
stjórnarmeðlimir eru þrír talsins skal hvort kyn hafa
a.m.k. einn fulltrúa.

Af þessum 12 fyrirtækjum voru 10 þeirra með yfir 50
stöðugildi á árinu 2022. Í þessum 10 fyrirtækjum
voru alls 53 stjórnarmeðlimir, þar af 23 konur.
Hlutfall kvenna í stjórn þeirra nam því 44%. Orkusalan
og Fallorka eru þau tvö félög sem bera ekki skyldu til
að fylgja lögunum en gera það samt sem áður. Það er
ein kona í þriggja manna stjórn Orkusölunnar og tvær
konur í þriggja manna stjórn Fallorku.

Af fyrirtækjunum 12 eru fjögur þeirra með konur í
meirihluta stjórnar, samanborið við fimm áður. Það
eru Fallorka, Landsnet, RARIK og Veitur. HS Orka er
eina fyrirtækið sem er með jafnt kynjahlutfall í stjórn.

Kynjahlutfall stjórnarmeðlima innan fyrirtækja úrtaksins

Meðstjórnendur

Heildarfjöldi 47

Stjórnarformenn

Heildarfjöldi 12

Stjórnarmeðlimir alls

Heildarfjöldi 59

33,3%

66,7%

46,8% 53,2% 44,1%

55,9%

Enn er meirihluti stjórnarmeðlima með 0-3 ára
starfsaldur og áfram eru

Graf 4 sýnir stjórnarmeðlimi orku- og veitufyrir-
tækjanna sundurliðaða eftir kyni og starfsaldri.

Eins og sjá má eru karlar fleiri en konur í öllum
skilgreindum árabilum. Í skýrslunni 2021 voru konur
fimm fleiri á starfsaldursbilinu 3-5 ár og fjórum fleiri
á bilinu 5-10 ár. Tölurnar eru þær sömu hjá báðum
kynjunum með starfaldur yfir 10 ár. Hér hafa því átt
sér stað miklar breytingar á tveimur árum.

Graf 5 – Stjórnarmeðlimir eftir starfsaldri

38% af framkvæmdastjórum úrtaksins eru konur
samanborið við 40% 2021

Framkvæmdastjórar úrtaksins eru 71 talsins og þar
af eru 27 konur. Í úttektinni 2021 voru framkvæmda-
stjórar 75 og þar af voru 30 konur. Þannig hefur
fjöldi framkvæmdastjóranna fækkað um fjóra og
konur um þrjár. Konur eru því 38% framkvæmda-
stjóra úrtaksins, árið 2021 voru þær 40%, árið 2019
voru þær 31% og árið 2017 24%.

Einungis einn forstjóri úrtaksins er kona

Í þessari skýrslu er talað um æðsta stjórnanda
fyrirtækis sem forstjóra (e. CEO) en hafa má í huga
að sum fyrirtæki hafa hins vegar titilinn fram-
kvæmdastjóri eða framkvæmdastýra fyrir það sama
starf. Af 12 forstjórum er aðeins einn kvenmaður.
Tvær konur sinntu stöðu forstýru í úttektinni 2019
en í öðrum úttektum hefur eingöngu ein kona verið
forstýra.

Starfsaldur karlkyns framkvæmdastjóra hærri en
kvenna

Graf 6 hér til hliðar sýnir framkvæmdastjóra orku- og
veitufyrirtækjanna 12 sundurliðaða eftir starfsaldri
og kyni.

Í fyrri úttektum voru konur í meirihluta þeirra með 0-
3 ára starfsaldur en nú er hlutfallið aðeins jafnara.
Konur í framkvæmdastjóraúrtakinu eru að verða
reynslumeiri og það er meira um að karlar séu í hópi
þeirra sem hafa stysta starfsaldurinn.

Konur eru 12% þeirra sem eru með yfir 10 ára
starfsaldur og hefur það hlutfall haldist mjög svipað í
öllum úttektum. Þá eru konur 58% þeirra sem eru
með 5-10 ára starfsaldur og 45% þeirra sem eru með
3-5 ára starfsaldur.

Af þeim sem hafa verið ráðin framkvæmdastjórar
á síðustu 3 árum eru karlar og konur álíka mörg

Kynjahlutfall í ráðningum síðustu 5 ár hefur verið
jafnt hjá þeim framkvæmdastjórum sem enn eru við
störf, þar sem 17 konur og 17 karlar hafa 0-5 ára
starfsaldur. Þá eru 50% af karlkyns framkvæmda-
stjórum með meira en 10 ára starfsaldur samanborið
við 11% kvenkyns framkvæmdastýra.

Þetta gefur því vísbendingar um að kynjahlutfallið sé
hægt og rólega að verða jafnara, en sú tilgáta er
byggð á því að áfram verði ráðið inn jafnt kynja-
hlutfall og að reynslumestu framkvæmdastjórarnir
víki úr starfi þegar líður á.

Kynjahlutfall framkvæmdastjóra innan fyrirtækja úrtaksins

Aðrir 
framkvæmdastjórar

Heildarfjöldi 59

Forstjórar

Heildarfjöldi 12

Framkvæmdastjórar 
alls

Heildarfjöldi 71

8,3%

91,7%

44,1%

55,9%

38%

62%

Graf 6 – Framkvæmdastjórar eftir 
starfsaldri

Graf 7 – Millistjórnendur eftir 
starfsaldri

Millistjórnendur fyrirtækjanna

Hlutfall kvenkyns millistjónenda hækkar um 2%
milli skýrslna og fer úr 29% í 31%

Heildarfjöldi millistjórnenda í úrtakinu eru 118 og þar
af eru konur 35 talsins, eða 30% af öllum milli-
stjórnendum. Í úttektinni árið 2021 voru kvenkyns
millistjórnendur 29%, en heildarfjöldi millistjórnenda
hefur hins vegar lækkað um 8, úr 126 niður í 118.
Árið 2021 var fjöldi kvenkyns millistjórnenda 36 og
hefur þeim í raun fækkað um eina konu, en hlutfallið
hefur hækkað því það hefur fækkað um 7 karlkyns
millistjórnendur.

Hlutfall kvenkyns millistjórnenda með 0-3 ára
starfsaldur eykst á milli skýrslna

Hlutfall kvenna hækkar í öllum skilgreindum aldurs-
bilum á milli skýrslna. Konur eru þriðjungur þeirra
sem eru með 0-3 ára starfsaldur. Þær eru helmingur
millistjórnenda með 5-10 ára starfsaldur og 27%
þeirra með 3-5 ára starfsaldur og yfir 10 ára starfs-
aldur.

Þá sjáum við að nær helmingur allra millistjórnenda
úrtaksins eru með yfir 10 ára starfsaldur, sem gefur
til kynna að starfsmannavelta millistjórnenda hefur
ekki verið mjög hröð, en vissulega hafa 27 nýir
millistjórnendur bæst í hópinn á síðustu 3 árum.

Millistjórnendur

Heildarfjöldi 118

30%

70%

9

3

10
13

18

8

21

36

0-3 ár 3-5 ár 5-10 ár yfir 10 ár

Kvenkyns Karlkyns



259 306
433 399

1047
1102

1179
1074

2016 2018 2020 2022

Kvenkyns Karlkyns

Bls 14

Stöðugildi fyrirtækjanna

Konur eru einungis 27,1% stöðugilda orku- og
veitufyrirtækja

Meðal 12 stærstu orku- og veitufyrirtækjanna á
Íslandi var hlutfall kvenna eingöngu 27,1% af
heilsársstöðugildum árið 2022. Árið 2022 voru 34
fleiri kvenkyns stöðugildi en árið 2021, en 93 fleiri
m.v. 2020.

Frá fyrstu skýrslu hefur hlutfall kvenna af heilsárs-
stöðugildunum aukist um 7,3% og er hlutfallið hæst
árið 2022 síðan byrjað var á þessari úttekt. Það að
sjálfsögðu er fagnaðarefni þó að þróunin hafi verið
hæg frá undanfarin ár.

Að öllum líkindum er stór ástæða fyrir þessu lága
hlutfalli kvenna felst í því að fólk með iðnmenntun er í
dag mest megnis karlmenn.

Heilsársstöðugildi

Heildarfjöldi 1.473
27,1%

72,9%

Graf 8 - Stöðugildi tólf stærstu orku- og 
veitufyrirtækjanna á Íslandi milli skýrslna

19,8%
21,7% 27,1%

26,9%

Fimm fyrirtæki eru með jafnréttis- og jafnlauna-
stefnur, sjálfbærnistefnu og -skýrslu og birta þær
opinberlega

Öll fyrirtækin fyrir utan Fallorku hafa innleitt
jafnréttisstefnu sem er óbreytt ástand frá úttektinni
2021. 11 fyrirtæki eru með stefnu er varðar
kynferðislegt áreiti en þau voru 10 í síðustu úttekt.
Þá eru einnig 11 fyrirtæki með jafnlaunastefnu og
-vottun, en í fyrri skýrslu voru tvö af þeim með stefnu
en ekki vottun.

Sex fyrirtæki eru með siðareglur birtar opinberlega
og hefur það ekki breyst á milli úttekta, en þrjú
fyrirtæki eru með reglur til staðar en ekki opinberar
samanborið við tvö í fyrri úttekt. Sjö fyrirtæki eru
með sjálfbærnistefnu til staðar og sex af þeim birta
hana opinberlega. Þá eru sjö fyrirtæki sem hafa gefið
út sjálfbærniskýrslu, en í fyrri úttekt voru eingöngu
fjögur fyrirtæki búin að gefa út sjálfbærniskýrslu og
önnur tvö höfðu útbúið skýrslu en ekki birt hana.

Stefnur og launamunur

HS veitur er eina fyrirtækið sem hefur meðaltal
miðgildi launagreiðslna árin 2020-2022 í jafnvægi,
þ.e. í 1 (+/-0,02) samanborið við fjögur fyrirtæki í
fyrri skýrslu. Miðgildi launanna hjá þeim 2020-2022
var 1,1, 1,0 og 0,9 og er meðaltalið þeirra þ.a.l. 1,0.
Þrjú fyrirtæki bætast við ef horft er á miðgildi
launagreiðslna innan marka 0,05. Í engu fyrirtæki eru
konur með hærra miðgildi og í 11 eru karlar með
hærra miðgildi. Orkusalan er með hæsta miðgildi
launagreiðslna, 1,63, og Veitur með næst hæsta,
1,49.

Eitt fyrirtæki er með engan mælanlegan launamun
milli kynjanna

Einn af mælikvörðum UFS (e. ESG) undir félagslegum
þáttum er launamunur kynja (S2). Hann er reiknaður
sem hlutfall, þ.e. miðgildi heildarlaunagreiðslna karla
í hlutfalli við miðgildi heildarlaunagreiðslur kvenna.
Hlutfall >1 þýðir að miðgildi launagreiðslna karla
innan fyrirtækisins eru hærri en kvenna, hlutfall <1
þýðir að miðgildi launagreiðslna kvenna er hærra og
hlutfall =1 þýðir að miðgildi launagreiðslna er jafnt
milli kynjanna.

Graf 9 – Meðaltal miðgildi launagreiðslna 2020-2022

Tafla 3 – Stefnur og vottanir orku- og veitufyrirtækjanna

Kvenkyns framkvæmdastýrur eru yngri og reynslu-
minni

Meðalaldur framkvæmdastjóra er 52,2 ár, karla er
55,2 ár og kvenna 47,2 ár. Fleiri konur en karlar eru
yngri en 44 ára. Enginn kvenkyns framkvæmdastjóri
er yfir 60 ára, samanborið við 17 karlkyns
framkvæmdastjóra.

Meðalaldur karlkyns framkvæmdastjóra er hærri en
kvenna í öllum skilgreindu aldursbilum. Minnsti
munurinn er á meðalaldri þeirra með 0-3 ára
starfsaldur og mesti munur meðalaldursins er hjá
þeim sem eru með yfir 10 ára starfsaldur.

Aldursdreifing stjórnarmeðlima og 

framkvæmdastjóra

97% karlkyns stjórnarmeðlima eru á aldrinum 40-
69 ára

52% allra karlkyns stjórnarmeðlima eru á aldrinum 50-
59 ára. Einn karlmaður er á aldrinum 30-39 ára og
enginn er yfir 70, á meðan þrjár konur eru bæði á
aldrinum 40-49 ára og yfir 70 ára. 77% kvenna er á
aldrinum 40-69 ára á meðan 97% karla eru á því
aldursbili. 38% kvenna í stjórnum eru á aldrinum 40-
49 ára.

Meðalaldur eftir starfsaldri stjórnarmeðlima helst
nokkuð jafn í gegnum öll skilgreindu aldursbilin.
Meðalaldur karla er 6,4 árum hærri en kvenna hjá
þeim sem eru með 3-5 ára starfsaldur og meðalaldur
kvenna með yfir 10 ára starfsaldur er 14,7 árum
hærri en karla. Meðalaldur stjórnarmeðlima er 52,5
ár, karla er 53,3 ár og kvenna 51,6 ár.

Graf 10 – Aldursdreifing stjórnarmeðlima

Graf 11 – Meðalaldur stjórnarmeðlima eftir 
starfsaldri

Graf 12 – Aldursdreifing framkvæmdastjóra

Graf 13 – Meðalaldur framkvæmdastjóra eftir 
starfsaldri

Annar bakgrunnur Innan fyrirtækis

Hlutfall kvenna

Bls 17

Forverar og bakgrunnur stjórnar-

meðlima og framkvæmdastjóra

Líklegra er að stjórnarmeðlimi sé skipt út fyrir
annan af sama kyni

Eingöngu fengust upplýsingar um forvera 50,7% allra
stjórnarmeðlima úrtaksins. Karlar eru 55,9% stjórnar-
meðlima alls úrtaksins og af þeim sem upplýsingar
fengust um forvera, voru 52% sem tóku við af öðrum
karli. 57% kvenna tóku við af konu. Þannig má gera
ráð fyrir að ef karl hættir í stjórn eru 52% líkur á að
annar karl taki við af honum og ef kona hættir í stjórn
eru 57% líkur á að önnur kona taki við.

Í þessari umræðu er vert að minnast á lögbundna
kynjaskiptingu fyrirtækjanna í stjórnum. 10 af 12
fyrirtækjum falla undir þessa löggjöf en þau uppfylla
vissulega öll 12 þessi kynjahlutföll. Þá má einnig
minnast á að í einhverjum tilfellum er kosið í stjórn
eða þær eru pólitískt skipaðar.

52%
48%

Karl tekur við af karli

Kona tekur við af karli

43%

Karl tekur við af konu

Karl tekur við nýrri stöðu

Kona tekur við nýrri stöðu

Graf 14 – Karlmaður forveri stjórnarmeðlims

Graf 15 – Kona forveri stjórnarmeðlims

Graf 16 – Karlmaður forveri framkvæmdastjóra

Graf 17 – Kona forveri framkvæmdastjóra

Graf 18 – Nýjar framkvæmdastjórastöður

Graf 19 – Bakgrunnur framkvæmdastjóra

Í framkvæmdastjórn eru 59% líkur á að kona taki
við af konu en 69% líkur á að karl taki við af karli

Ef að karl sinnti áður framkvæmdastjórastarfi eru 69%
líkur á að annar karl taki við því starfi. Ef að hins
vegar kona sinnti áður framkvæmdastjórastarfi eru
59% líkur á að kona taki við. Þetta gefur einhverja
vísbendingu um að fyrri framkvæmdastjóri sé
viðmiðið í ráðningum.

Ef kynjahlutföll framkvæmdastjóra væru jöfn væri
óskastaða að hlutföllin væru jöfn, eða a.m.k. þau
sömu fyrir karla og konur. Til þess að jafna út kynja-
hlutföllin þyrfti hlutfall kvenna sem taka við af konum
að vera hærra en hlutfall karla sem taka við körlum,
en núna er það hlutfall 10% hærra hjá körlum sem
taka við af körlum.

Af núverandi framkvæmdastjórum úrtaksins eru 15
sem tóku við nýrri framkvæmdastjórastöðu. Þriðjung-
ur þeirra eru konur og tæplega helmingur eru karlar
með yfir 10 ára starfsaldur. 35% framkvæmda-
stjóranna voru ráðnir innanhúss og eru 65% því með
annan bakgrunn. Konur eru 30% þeirra sem voru
ráðin innan fyrirtækis en 42% þeirra sem hafa annan
bakgrunn.



Ísland best í heimi?

Landslag orku- og veituiðnaðarins er í stöðugri þróun
sem krefst þess að fyrirtækin séu stöðugt að aðlaga
sig til að mæta breyttum kröfum og aðstæðum
nútímans. Áhersla á fjölbreytileika bæði í stjórnum og
stjórnunarstöðum getur stuðlað verulega að því að
takast á við þessar áskoranir á áhrifaríkan hátt. Með
því að skapa umhverfi án aðgreiningar sem
samanstendur að einstaklingum með fjölbreytta sýn á
hlutina, þá getur orku- og veitugeirinn knúið fram
breytingar og unnið að nýstárlegum lausnum. Það er
almennt viðurkennt að þegar einsleit viðhorf og
framtíðarsýn ríkir, verða möguleikar á framþróun
takmarkaðir.

Lönd um allan heim hafa mörg hver einbeitt sér í
auknum mæli að því að ná fram jafnrétti kynjanna í
stjórnum fyrirtækja. Á Íslandi er lögbundið lágmark
hvors kyns í stjórnum hlutafélaga 40%. Önnur lönd
sem hafa gripið til svipaðrar lagasetningar eru mörg
hver í Evrópu, en í öðrum heimsálfum er í meira mæli
horft til þess að hvetja fyrirtækin að ná jafnara
kynjahlutfalli án þess að setja það í lög.

Ísland í samanburði

Hlutfall kvenna í ákvörðunar- og áhrifavalda-
stöðum er hæst á Íslandi

Á næstu opnu má sjá hvernig ákvörðunarvald kvenna
(einkunnargjöf skýrslunnar) er samanborið við önnur
svæði, ásamt hlutfalli kvenkyns stjórnarmeðlima,
framkvæmdastjóra og millistjórnenda.

Kynjahlutfall og ákvörðunarvald á Íslandi er borið
saman við stöðuna hjá hinum Norðurlöndunum og
einnig hjá öðrum evrópskum löndum. Þar sjáum við
að staðan á Norðurlöndunum svipar mjög við stöðuna
á Íslandi. Gögnin eru byggð á 200 stærstu orku- og
veitufyrirtækjum í heiminum árið 2022.

Út frá sömu gögnum er staða Íslands einnig skoðuð á
heimsvísu, skipt eftir heimsálfum. Þar sjáum við að
allir mælikvarðarnir eru hæstir hjá Íslandi.

Hlutfall kvenkyns framkvæmdastjóra á Íslandi

Hlutfall kvenkyns framkvæmdastjóra á 
Norðurlöndunum

29%

38%

43%

44%

Hlutfall kvenkyns stjórnarmeðlima á Íslandi

Hlutfall kvenkyns stjórnarmeðlima á 
Norðurlöndunum

Hlutfall kvenna í stjórnum orku- og veitufyrirtækja
er nánast það sama á Íslandi og á hinum Norður-
löndunum

Hér til hliðar má sjá hlutfalli kvenkyns stjórnar-
meðlima og framkvæmdastjóra orku- og veitu-
fyrirtækja á bæði Íslandi og á Norðurlöndunum.

Orku- og veitufyrirtækin á Norðurlöndunum í heild
sinni eru með hæsta hlutfall ákvörðunar- og
áhrifavalds kvenna. Þegar Ísland er tekið út fyrir
sviga sést að hlutföll kvenkyns stjórnarmeðlima er
nánast sú sama og hjá restinni af Norðurlöndunum.
Hlutfall kvenkyns framkvæmdastjóra er 10% hærra á
Íslandi en ákvörðunarvaldið er hins vegar hærra á
hinum Norðurlöndunum. Þá eru orku- og
veitufyrirtæki í öðrum Evrópulöndum með lægra
hlutfall kvenna í öllum mælikvörðum.

Þegar íslensk orku- og veitufyrirtæki eru borin saman
við önnur orku- og veitufyrirtæki á heimsvísu þá er
hlutfall kvenna í mældum ákvörðunar- og áhrifavalda-
stöðum mun hærra en í öllum öðrum heimsálfum. Við
erum með eina ströngustu löggjöfina til þess að jafna
stöðu kynjanna í stjórnum fyrirtækja sem ætti að
hjálpa til við að skila okkur hærra hlutfalli kvenna í
stjórnum.

Það að konur gegni sterkari stöðu innan íslenskra
orku- og veitufyrirtækja heldur en gengur og gerist
erlendis þýðir samt ekki að við höfum náð
lokamarkmiðinu – líkt og niðurstöður þessarar skýrslu
gefa til kynna.

Samanburður við Norðurlöndin



26% 17% 23%

Önnur Evrópulönd

43% 29% 39%44% 38% 30%

Staða kvenna í orku- og 
veitufyrirtækjum í Evrópu

Stjórnarmeðlimir Framkvæmdastjórar Millistjórnendur Ákvörðunarvald kvenna

21%

34%

32%

NorðurlöndinÍsland

17% 14% 24%

12% 16% 14%

3,4% 17% 16%

27% 18% 25%34% 31% 29%

44% 38% 30%

Bandaríkin og Kanada
Evrópa

Suður Ameríka
Afríka og Mið-Austurlönd

Kyrrahafssvæði Asíu

Staða kvenna í orku- og 
veitufyrirtækjum á heimsvísu

12% 6,9%

11%

28% 22%

32%

Ísland

Stjórnarmeðlimir Framkvæmdastjórar Millistjórnendur Ákvörðunarvald kvenna



Upplýsingar fengust um stöðu kvenna í völdum
fyrirtækjum, samtökum og stofnunum innan orku- og
veitugeirans. Í töflunni hér fyrir neðan má sjá þau 10
fyrirtæki og stofnanir sem skoðuð voru.

Fyrirtækin samanstanda af aukafélögum Samorku,
félögum tengd íslenska orku- og veitugeiranum og
ráðuneytisins sem orkumálin falla undir.

Önnur fyrirtæki og stofnanir Rekstur

EFLA Verkfræðistofa

Mannvit Verkfræðistofa

Verkís Verkfræðistofa

ÍSOR Opinber stofnun

Orkustofnun Opinber stofnun

Umhverfis-, orku- og 
loftslagsráðuneytið

Opinber stofnun

Carbfix Binding koldíoxíðs

CRI ehf. Metanól framleiðandi

N1 Rafmagn Sala á rafmagni

Qair Orkuframleiðsla

Samorka
Samtök orku- og 
veitufyrirtækja

Tafla 4 - Dæmi um önnur fyrirtæki, samtök og 
stofnanir innan orku- og veitugeirans

Önnur fyrirtæki tengd 
orkugeiranum

Ráðgjafarfyrirtæki

Þrjár verkfræðistofur eru aukaaðilar að Samorku sem
veita orku- og veitugeiranum þjónustu og ráðgjöf.

Hjá verkfræðistofunni EFLU er orkusviðið eitt af
fjórum markaðssviðum, þar eru tvær konur
sviðstjórar, m.a. á orkusviðinu. Fjöldi stöðugilda
2022 voru 322 hjá EFLU og tæplega þriðjungur
starfsgildanna voru konur. Hlutfall kvenna í stjórn
félagsins er 40%, en stjórnarformaður og forstjóri
EFLU eru báðir karlmenn.

Mannvit skiptir sinni kjarnastarfsemi í þrjá markaðs-
kjarna; iðnað, orku og mannvirki. Níu starfsmenn eru í
efsta stjórnendalagi fyrirtækisins, en þar sitja tvær
konur í framkvæmdastjórn. Einnig sitja tvær konur í
stjórn félagsins, en stjórnarmeðlimir eru fimm talsins
með stjórnarformanni. Bæði stjórnarformaður og
forstjóri Mannvits eru karlmenn.

Ekki fengust svör frá verkfræðistofunni Verkís þrátt
fyrir ítrekanir.

Opinberar stofnanir

Íslenskar orkurannsóknir (ÍSOR) er ríkisstofnun sem
er aukafélagi að Samorku og jafnframt heyrir undir
umhverfis-, orku- og loftslagsráðuneytið. Árið 2022
voru 47,5 stöðugildi í stofnuninni og þar af voru 18,9
konur. Stjórnarformaðurinn er kona en kynjaskipting
stjórnarinnar er 40% konur og 60% karlar. Fyrirtækið
er með sjö teymisstjóra og þar af eru þrjár konur.
Forstjórinn er karlmaður.

Orkustofnun fer með stjórnsýslu í orkumálum og
heyrir undir Umhverfis- orku- og loftslagsráðuneytið.
Í stofnuninni eru 35 stöðugildi og 51% þeirra eru
konur. Í efsta stjórnendalagi eru fjórar konur og tveir
karlar, auk þess sem framkvæmdastjórinn kona.

Orkugeirinn fellur nú undir Umhverfis-, orku- og
loftlagsráðuneytið. Ráðherra ráðuneytisins er karl en
orkumálunum er stýrt af konu innan ráðuneytisins.
Það er kona sem vinnur að loftslagsmálum sem
tengjast orkumálum í gegnum orkuskipti og karl sem
vinnur að vindorkumálum. Þá er lögfræðingur
teymisins karlmaður. Skrifstofustjóri ráðuneytisins er
yfir orkuteyminu og er það kona.

Önnur félög

Carbfix hf. er dótturfyrirtæki Orkuveitu Reykjavíkur
sem fargar koldíoxíð með steinrenningu neðanjarðar.
Í félaginu voru 15,4 stöðugildi á árinu 2022, þar af
5,9 stöðugildi kvenna. Stjórnarformaður félagsins er
kona og þrír af sex öðrum stjórnarmeðlimum eru
konur. Tvær konur eru hluti af þremur einstaklingum í
efsta stjórnendalagi, þar af forstjóri félagsins.

Carbon Recycling International, CRI ehf., framleiðir
metanól úr koltvíoxíði sem er m.a. notað sem
eldsneytisgjafi. Í félaginu voru 26 fastir starfsmenn á
árinu 2022 og þar af voru fimm konur. Stjórnar-
formaður CRI er karlmaður og af hinum fimm
stjórnarmeðlimum eru tvær konur. Forstjórinn er
karlmaður og eru tveir af sex deildarstjórum konur.

N1 Rafmagn selur raforku til fyrirtækja og heimila.
Fyrirtækið er hluti af samsteypu N1 sem telur samtals
470 stöðugildi. Hjá N1 Rafmagni eru 7 stöðugildi og
þar af 3 stöðugildi kvenna. Stjórnar-formaður N1 er
karl og forstjóri félagsins er karl.

Qair Energy er sjálfstæður orkuframleiðandi á
heimsvísu og framleiðir orku úr vindi, sól og vatni.
Stöðugildi Qair á Íslandi árið 2022 voru fjögur og
voru þar á meðal tvær konur. Stjórn félagsins er öll
setin af karlmönnum, ásamt þess að forstjóri fyrir-
tækisins er karlmaður.

Samorka eru samtök orku- og veitufyrirtækja á
Íslandi. Innan samtakanna starfa m.a. raforku-
framleiðendur og -salar og flutnings- og dreifingar
fyrirtæki raforku. Í Samorku voru stöðugildin fimm
árið 2022, en einungis var ein kona í fullu stöðugildi
hjá samtökunum. Í stjórn samtakanna sitja sjö manns,
stjórnarformaðurinn er kona og tvær konur eru
meðstjórnendur.



Hæg endurnýjun stjórnenda

Velta stjórnarmeðlima síðustu tvö ár hefur bitnað
á konum

Í stjórnum fyrirtækjanna var að meðaltali 21% velta
stjórnarmeðlima árin 2021-2022 en konur eru í
minnihluta stjórnarmeðlima og hefur fækkað um 8%
frá síðustu skýrslu og standa nú í 44%. Það eitt og sér
að konum fjölgi í stjórnum fyrirtækja eftir að lög um
kynjakvóta voru sett hefur ekki nægileg áhrif til að
fjölga konum almennt í stjórnunarstöðum. Þó ber að
varast að skella skuldinni á þær konur sem sitja í
þessum stjórnum enda hafa þær sjálfar upplifað
valdaleysi í sambandi við ráðningar forstjóra (1).

Tækifæri til að 
jafna kynjahlutfall

Á síðustu sex árum hafa fimm karlkyns forstjórar
verið ráðnir en ein kona

Fimm forstjórar hafa sinnt stöðu sinni í yfir 10 ár og
því hefur endurnýjun í þeim stöðum ekki verið mikil.
Að minnsta kosti sex ráðningar á forstjórum hafa átt
sér stað á síðustu sex árum, þar af hafa verið ráðnir
fimm karlar og einungis ein kona. Af þessum fimm
körlum, tók einn þeirra við af kvenkyns forstjóra.

Þessi skortur á ráðningum kvenkyns forstjóra þrátt
fyrir tækifæri til þess einskorðast alls ekki einungis
við orku- og veitufyrirtæki. Einungis sjö konur hafa
verið forstýrur fyrirtækja skráðra í Kauphöll
samanborið við hundruðir karla frá stofnun Kaup-
hallarinnar. Samkvæmt rannsókn Ástu Dísar
Óladóttur o.fl. (2) hafa tengslanet karla og staðal-
ímyndir um stjórnunarhæfni kvenna áhrif á stjórnir
fyrirtækja og valda því að frekar er litið fram hjá
hæfum konum þegar ráðið er í stöðu forstjóra. Ef
horft er til stærstu fyrirtækja landsins eru karlmenn
89% forstjóra en konur einungis 11% (3).

Graf 20 – Hlutfall kvenna í stjórn

Graf 21 – Forstjórar eftir starfsaldri

Tækifæri voru til að ráða fleiri konur í
framkvæmdastjórn á síðustu tveimur árum en í
staðinn lækkaði hlutfall kenna

Starfsmannavelta í framkvæmdastjórn fyrirtækjanna

frá síðustu skýrslu er að meðaltali 15%, en hlutfall

kvenna lækkaði úr 40% í 38%. Þá var ráðið í 13 nýjar

stöður, átta karla og fimm konur.

Fleiri karlar en konur tóku við framkvæmda-

stjórastöðu innan fyrirtækisins. Hægt er að velta því

fyrir sér hvort konur þurfi frekar að færast á milli

fyrirtækja til að komast í framkvæmdastjórn, er

glerþakið fyrir þeim?

Hátt hlutfall karla meðal eldri framkvæmdastjóra

líkleg arfleifð karllæga geirans

Engar konur yfir sextugt gegna starfi framkvæmda-

stjóra. Meðalaldursmunur á milli kynja virðist hafa

haldist nokkuð stöðugur í nýjum ráðningum undan-

farin 10 ár miðað við meðalaldur út frá starfsaldri en

karlar eru alltaf með hærri meðalaldur. Þá eru hins

vegar fleiri kvenkynsframkvæmdastjórar á aldurs-

bilinu 30-44 ára, en karlar eru meirihluti þeirra

framkvæmdastjóra sem eru eldri en 44 ára.

Þetta háa hlutfall karla meðal eldri framkvæmda-

stjóra gæti verið arfleifð karllæga geirans. Yngri

kvenkyns framkvæmdastjórar eru vonandi merki um

að þetta sé að jafnast út, en eru eldri konur ekki

alveg eins hæfar til að taka við framkvæmdastjóra-

stöðum? Þurfum við að bíða eftir því að yngri

framkvæmdastjórarnir eldist og þeir eldri detti út til

að jafna stöðuna?

2021

8%

Starfsmannavelta framkvæmdastjóra

2022

22%

8,3% 8,3%

46,0% 44,1%
40,0% 38,0%

2021 2023

KVK forstjórar

KVK aðrir framkvæmdastjórar

KVK framkvæmdastjórar alls

Graf 22 – Hlutfall kvenna í framkvæmdastjórn

Graf 23 – Aldursdreifing framkvæmdastjóra

Konur nýta frekar sveigjanleika í vinnu i heimilis-
störf en karlar í sjálfsrækt og tengslamyndun

Samkvæmt skýrslu McKinsey (2) eru kröfur
Bandarískra kvenna til vinnustaða sinna að aukast
hratt og leggja þær ríka áherslu á sterkt starf í
jafnrétti- og fjölbreytni (e. DEI) innan fyrirtækisins.
Konur eru í auknum mæli að fara úr störfum meðal
annars vegna fárra tækifæra til framgangs í starfi.

Í skýrslunni kom einnig fram að 52% kvenna í æðstu
stjórnunarstöðum segjast sinna mestri eða allri
heimilisábyrgð samanborið við 13% karla í sömu
stöðum. Samkvæmt íslenskri rannsókn (3) á
íslenskum framkvæmdastjórum var ábyrgð á heimilis-
störfum einnig meiri hjá konum. Þá kom fram að
konurnar sem tóku þátt í rannsókninni áttu mun
frekar maka sem vann svipað marga eða fleiri tíma en
þær. Þá áttu karlarnir maka sem vann færri tíma.
Einnig kom þar fram að enginn karlkyns fram-
kvæmdastjóri hafði tekið fæðingarorlof, þrátt fyrir að
eignast barn eftir að lög um fæðingarorlofsrétt
beggja foreldra tók gildi.

Mikilvægi sveigjanleika virðist einnig spila hlutverk í
starfsvali en skv. McKinsey lögðu Bandarískar konur
áherslu á sveigjanlegan vinnutíma. Konur sem unnu
fjarvinnu sögðust verða fyrir minna öráreiti og
upplifa meira sálfræðilegt öryggi (2). Hins vegar
virðist sveigjanleiki líka vera tvíeggja sverð en
samkvæmt íslenskri rannsókn (3) upplifðu íslenskir
framkvæmdastjórar mikla truflun og pressu að vera
til taks allan sólahringinn. Karlar voru líklegri til að
nýta sveigjanlegan vinnutíma til að gera eitthvað fyrir
sjálfan sig líkt og líkamsrækt eða tengslamyndun. Þá
segir það sig sjálft að ef konur verja meiri tíma en
karlar í heimilisstörf og -ábyrgð, hafa þær minni tíma
fyrir sjálfsrækt og tengslamyndun. Því fór mest af
sveigjanlega vinnutíma kvenna í fjölskylduábyrgð.

Hraðari þróun krefst breytinga

Samkvæmt greiningum CreditInfo (1) er mun

algengara að kona taki við af konu þegar

framkvæmdastjórabreytingar verða í íslenskum

fyrirtækjum. Orku- og veitufyrirtæki eru ekki undan-

tekning þar á en konur tóku við af konu í 59% tilvika

og af karli í 31% tilvika.

Til þess að metnaðarfullar breytingar gerist hraðar

þurfa fyrirtæki að setja sér markmið um að fjölga

konum í stjórnunarstöðum sem og að halda þeim

kvenkyns leiðtogum sem starfa hjá þeim nú þegar.

Fyrirtækin eru að fara á mis við að nýta endurnýjun í

framkvæmdastjórn til að jafna kynjahlutfallið. Þetta

leiðir af sér hægar breytingar og útskýrir að hluta að

þróunin sé ekki hraðari í jöfnum hlutföllum í æðstu

stjórnunarstöðum fyrirtækja. Þetta eru vonbrigði og

með áframhaldandi hraða munu áratugir líða áður en

konur og karlar sitja til jafns við stjórnvölin í orku- og

veitufyrirtækjum.

Þegar jöfn hlutföll kvenna og karla nást í stjórnunar-

stöðum er þó einungis hálfur sigur unninn. Um leið og

aðrar breytur svo sem þjóðerni, hinseginleiki, fötlun,

önnur kyn o.fl. eru teknar inn í myndina er staða

þessara hópa afar bág og í fjölbreyttu

framtíðarsamfélagi má búast við auknum kröfum til

viðveru þessara hópa í stjórnunarstöðum.

1. Creditinfo. (2022). Kynjahlutföll í íslensku atvinnulífi: Hvað breytist?
2. McKinsey & Company. (2022). Women in the workplace.
3. Ólöf Júlíusdóttir. (2019). Time, Love and Organisational Culture: 
Gender Disparity in Business Leadership in Iceland.



Dr. Ásta Dís Óladóttir

Skekkjur eru aldrei 
ásættanlegar

Dr. Ásta Dís Óladóttir er prófessor í stjórnun og alþjóðaviðskiptum við
Viðskiptafræðideild Háskóla Íslands. Jafnframt er hún stjórnarformaður
Viðskiptafræðistofnunar Háskóla Íslands og Nýsköpunarsjóðs atvinnulífsins,
formaður Jafnvægisvogarinnar og Vísindasjóðs Háskólans á Akureyri og situr í stjórn
Samherja. Dr. Ásta Dís hefur ásamt fleirum rannsakað stöðu kvenna í hlutverki
æðstu stjórnenda á Íslandi og niðurstöður birtust í tímaritinu Stjórnmál og
stjórnsýsla árið 2019. Ásta Dís rýndi í niðurstöður skýrslu KÍO í ár.

Hvað lest þú út úr niðurstöðum skýrslunnar og
þróun á ákvörðunarvaldi kvenna innan orku- og
veitugeirans síðustu ár?

Niðurstöðurnar eru að mörgu leyti mjög áhuga-
verðar. Ég hef alltaf gaman að því að skoða tölur og
prósentur og í þessu tilfelli að skoða hlutfall kynja í
valdastöðum innan orku- og veitugeirans. Í þessari
skýrslu er fjallað um stöðu tveggja kynja. Sé litið til
hlutfalls kvenkyns forstjóra má sjá að hjá félögum í
orku- og veitugeiranum er hlutfallið 8,3% sem er ívið
lægra en hjá skráðum félögum þar sem hlutfall
kvenkyns forstjóra er 12,5% og það er 21% meðal
allra fyrirtækja á Íslandi. Hins vegar er hlutfall
kvenna sem stjórnarformanna hærra í orkugeiranum
en almennt gerist á markaðnum, eða 33% en hjá
skráðu félögunum eru þrjár konur stjórnarformenn
eða 13%. Aðeins eitt skráð félag er með konur í stóli
forstjóra og stjórnarformanns.

Skiptir máli að jafna þessi hlutföll betur? Eða er
þetta ásættanlegur munur?

Skekkjur eru aldrei ásættanlegar og í flestum
atvinnugreinum hér á landi er hægt að jafna
kynjahlutföll sé vilji fyrir hendi, því jafnrétti er ekkert
annað en ákvörðun. Að sjá að konur séu einungis
8,3% forstjóra fyrirtækja í orku- og veitugeiranum er
auðvitað ekki ásættanlegt. Hlutföllin eru hins vegar
mun jafnari þegar kemur að næsta lagi fyrir neðan
forstjóra í skipuriti orku- og veitufyrirtækja,
framkvæmdastjórum, þar sem karlar eru 56% og
konur 44%. Það eru hlutföll sem eru eðlilegri ef svo
má segja.



Önnur leið væri að stærstu fjárfestarnir á
markaðnum, lífeyrissjóðirnir myndu setja í
fjárfestingastefnu sína að þeir fjárfestu einungis í
félögum þar sem kynjahlutföll væru tiltölulega jöfn.
Þriðja leiðin er að stjórnir félaga ásamt forstjórum
móti stefnu og taki upp arftakastjórnun og innleiði
arftakaáætlanir (e. Succession planning).

Bent hefur verið á að ráðningaferlin séu meingölluð
þegar kemur að því að ráða æðstu stjórnendur,
hvað er átt við? Hvernig væri best að haga
ráðningaferli svo að kynin hafi jöfn tækifæri?

Í rannsóknum sem ég og samstarfsfólk mitt í Háskóla
Íslands höfum unnið að hefur meðal annars verið
bent á þetta. Í nýlegri rannsókn meðal stjórnar-
kvenna allra skráðra félaga var bent á að skortur sé á
faglegum vinnubrögðum varðandi ráðningarferli
forstjóra skráðra félaga hér á landi.

Konur í áhrifastöðum gagnrýndu ráðningarferlið og
bentu á að margvíslegar hindranir eins og karlaklíkur,
að konur vanmeti hæfileika sína og að staðalímyndir
beinlínis útiloki konur frá því að hljóta brautargengi í
stöðu forstjóra. Þátttakendur í þessari sömu
rannsókn töldu að breyta þyrfti viðhorfi þeirra sem
valdið hafa gagnvart hæfum konum.

Þá hafa erlendar rannsóknir bent á svipaða þætti,
t.a.m. að útilokandi aðferðir og mismunun í garð
kvenna við stjórnendaleit má einnig finna í Austurríki,
Finnlandi og Svíþjóð þar sem viðmiðin voru karl-
ímyndin, og þær konur sem féllu ekki að þeirri ímynd
höfðu ekki möguleika á að hljóta stöðuna.

Hvað getur skýrt hægar breytingar í æðstu
stjórnendastöðum í orku- og veitugeiranum?

Ég held að það skipti engu máli á hvaða geira er litið,
orku- og veitugeirinn er ekki frábrugðinn t.d.
sjávarútvegi sem hafa um aldir verið afar karllægir
geirar. Það er hins vegar að breytast eins og sjá má
á niðurstöðum könnunar ykkar þar sem reynsla
kvenna er að aukast og fleiri konur en karlar hafa
t.d. 5-10 ára reynslu í stjórnendastörfum í greininni.
Mun fleiri karlar hafa hins vegar lengri reynslu eða
yfir 20 ár, eða 20 karlar á móti fjórum konum.
Konum með menntun sem hentar orku- og veitu-
geiranum fjölgar ár frá ári og því mætti gefa sér það
að kynjahlutföllin eigi eftir að jafnast enn frekar á
næstum árum.

Konum hefur fjölgað í stjórnum en þeim fjölgar þó
ekki í æðstu stöðum, hvorki í orku- og veitu-
geiranum né annars staðar í atvinnulífinu. Hverjar
eru mögulegar skýringar á því og hvaða leiðir er
hægt að fara að þínu mati?

Það er alveg ljóst að kynjakvótalögin sem sett voru
2010 og voru að fullu innleidd árið 2013 hafa skilað
árangri. Í lögunum eru tilmæli og þess er vænst að
þau hafi ákveðin smitáhrif á forstjóra og
framkvæmdastjórastöður, en það hefur ekki orðið
með þeim hætti sem stefnt var að, sama á hvaða
atvinnugrein er litið. Í rannsókn sem við
framkvæmdum 2019 meðal 187 kvenna í
stjórnunarstöðum á Íslandi þá taldi 60% þeirra að
þörf væri á aðgerðum og jafnvel lagasetningu sem
kveður á um að kynjakvóti verði settur á æðstu
stjórnunarstöður. Þetta er ein leið, en hún gæti
reynst erfið í framkvæmd en hún er ekki útilokuð.

Er munur á kynjum þegar kemur að árangri eða
arðsemi fyrirtækja þegar karlar eða konur eru í
starfi framkvæmdastjóra/forstjóra?

Þekking á árangursríkri forystu hefur verið að þróast
frá því að snúast um frekar einsleita hæfileika
leiðtogans yfir í það að litið er til fjölbreytta
hæfileika, sem byggja á þekkingu og þjálfun með
áherslu á stefnufestu og samskipti. Viðhorf til
árangursríkrar forystu hafa í gegnum árin verið tengd
karllægum eiginleikum, svo sem ákveðni og
hæfileikar til áhrifa, en hæfileikar til félagslegra
samskipta eru frekar taldir tengjast kvenlægum
eiginleikum.

Við þekkjum það hins vegar að raunveruleg hæfni
leiðtoga liggur í því að nýta fleiri en einn leiðtogastíl
sem miðast við aðstæður og verkefni hverju sinni.
Leiðtogar aðlagast aðstæðum til að mæta þörfum
viðskiptavina og samstarfsfólks og til að mæta
áskorunum t.a.m. fjórðu iðnbyltingarinnar með
miðlun þekkingar og upplýsinga og leiða þannig
breytingar með skilningi og hæfileikum fjölbreytts
hóps starfsfólks.

Hæfileikar leiðtoga til að efla samvinnu og samstöðu,
skerpa sýn og ábyrgðarskyldu reynast mikilvægir á
tímum breytinga, mikils álags eða áfalla þar sem
sveigjanleiki og aðlögunarhæfni getur skipt sköpum.
Þá er það alveg ljóst að gildi umhyggju og trausts í
fari leiðtoga kom berlega í ljós sem lykilþáttur í hæfni
stjórnmálaleiðtoga á tímum heimsfaraldurs COVID-
19. Þessir þættir eru einkennandi fyrir áherslur
kvenna í forystu og stjórnun.

Hvernig geta núverandi æðstu stjórnendur stutt við
konur til framgangs innan fyrirtækjanna?

Þar gæti arftakaáætlunin komið sterk inn. Þetta er
afar nytsamleg aðferð sem allir æðstu stjórnendur og
stjórnir félaga geta notað til þess að stíga það skref
að breyta stöðunni Ef ég ætti að segja í einni
setningu hvernig hún hefur verið skilgreind þá er hún
ferli til að finna og efla þá einstaklinga sem búa yfir
þeim eiginleikum sem þarf í þær lykilstöður sem losna
innan félaga. Ég myndi mæla með þessu við hvern
einasta forstjóra og stjórn að fara að skoða þetta því
að vel skilgreind arftakaáætlun leggur grunn að
framtíðar og langtíma árangri sérhvers félags. Rétt
útfærð, ætti hún að stuðla að réttlæti, trausti,
tryggð, skuldbindingu og starfsöryggi starfsmanna
skipulagsheildarinnar og hún getur dregið úr
starfsmannaveltu.



Fyrirtæki þurfa að setja sér metnaðar-
full markmið til þess að jafna kynja-
hlutfall í stjórnunarstöðum

Enn og aftur er niðurstaða skýrslunnar sú að meirihluti
ákvörðunarvalds og ábyrgðar íslenskra orkufyrirtækja
er hjá karlmönnum. Það eru þó nokkrar framfarir sem
hafa átt sér stað frá fyrstu skýrslu 2017 en breytingar
eru hægar.

Það að konur séu enn bara 8,3% af öllum forstjórum
úrtaksins er ekki þróunin sem við vonuðumst eftir auk
þess sem kvenkyns stjórnarformönnum hefur fækkað.
Ef að markmið fyrirtækjanna er að hafa 40% af hvoru
kyni í stjórnendateymum sínum að þá er enn langt í
land.

Fjölmörg tækifæri hafa verið undanfarin ár til þess að
rétta kynjahlutfallið af. Að minnsta kosti sex ráðningar á
forstjórum hafa átt sér stað á síðustu sex árum, þar af
hafa verið ráðnir fimm karlar og einungis ein kona.
Starfsmannavelta í framkvæmdastjórn fyrirtækjanna frá
síðustu skýrslu er að meðaltali 15%, en hlutfall kvenna
lækkaði um 2%, úr 40% niður í 38%. Af hverju erum við
ekki að nýta þessi tækifæri til að rétta af kynjahallann?

Lokaorð

Til þess að metnaðarfullar breytingar gerist hraðar
þurfa fyrirtæki að setja sér markmið um að fjölga
konum í stjórnunarstöðum sem og að halda þeim
kvenkyns leiðtogum sem starfa hjá þeim nú þegar.
Þá er einnig mikilvægt að halda utan um söguleg
gögn fyrirtækisins um starfsfólk sitt til þess að
geta séð þróunina og brugðist við, en það gekk
erfiðlega að fá mikið af þeim gögnum sem óskað
var eftir við gerð þessarar skýrslu.

Eins og Ásta Dís sagði svo vel hér framar í
skýrslunni; „Skekkjur eru aldrei ásættanlegar og í
flestum atvinnugreinum hér á landi er hægt að
jafna kynjahlutföll sé vilji fyrir hendi, því jafnrétti er
ekkert annað en ákvörðun.“

Það er hagur allra að það sé fjölbreyttur hópur
einstaklinga sem komi að ákvörðunum og hafi áhrif
á orku- og veitugeirann. Við vonum því að þessi
skýrsla hvetji öll þau sem geta haft áhrif til þess að
gera allt sem í þeirra valdi stendur til þess að
leiðrétta kynjahlutfall á öllum sviðum.



Aðferðafræði við gagnasöfnun

Til að greina stöðu kvenna innan íslenska
orkugeirans var þýðið skilgreint sem allir íslenskir
orkuframleiðendur og dreifendur. Úrtak sem gæfi
góða mynd af þýðinu var því næst ákvarðað út frá
aðildarfélögum Samorku. Loka úrtak EY saman-
stendur af öllum aðalfélögum Samorku, að frá-
töldum minni hita-, vatns- og fráveitum sveitar-
félaga. Þeir aðalfélagar Samorku sem leiðrétt var
fyrir í úrtaki okkar voru teknir út til að tryggja
samanburðarhæfni greiningarinnar.

Gagna var aflað frá úrtakinu með því að veita
fyrirtækjum þess aðgang að könnun hýstri af EY.
Upplýsingar um fjölda, kyn og starfsaldur stjórnenda
og stjórnarmeðlima fyrirtækjanna bárust í gegnum
könnunina. Könnunin var fyllt út af starfsmönnum
fyrirtækjanna sjálfra, oftast af mannauðsstjórum,
forstjórum eða tengdum aðilum. Jafnframt fengust
upplýsingar um stöðugildi og jafnréttistefnur fyrir-
tækjanna út úr könnuninni ásamt öðrum umbeðnum
upplýsingum.

Punktstaða er 1. maí 2023.

Aðferðafræði við mat á ákvörðunarvaldi

Til að greina kynjaskiptingu ákvörðunarvalds innan
fyrirtækja úrtaksins var hverjum flokki stjórnenda og
stjórnarmeðlima gefin vigt. Aðferðafræðin byggist á
alþjóðlegri aðferðafræði EY við mat á kynja-skiptingu
ákvörðunarvalds innan fyrirtækja. Þar sem
stjórnarhættir og stjórnskipulag á Íslandi er ekki að
fullu heimfæranlegt yfir á alþjóðleg fyrirtæki var vigtin
leiðrétt með tilliti til þess.

Hæstu vigtina í greiningunni fékk stjórn viðkomandi
fyrirtækis, þar af fékk stjórnarformaður vægi á við tvo
meðstjórnendur. Næsthæstu vigtina fengu forstjórar
fyrirtækjanna, eða æðstu framkvæmda-stjórar ef
forstjóri var ekki til staðar. Þar á eftir komu aðrir
framkvæmda- og sviðstjórar sem og innri
endurskoðendur. Að lokum fengu millistjórn-endur
fyrirtækjanna lægstu vigtina í greiningunni.

*Stjórnarformaður = 2x meðstjórnendur

Viðauki A
Aðferðafræði 

Stjórn* Forstjóri
Aðrir 

framkvæmda-
stjórar

Millistjórn-
endur

Vigt 50% 27,5% 15% 7,5%

Tafla 5 – Vigtir fyrir úrtakið



EY | Endurskoðun | Ráðgjöf | Skattur

Um EY

EY er í flokki fremstu fyrirtækja á sviði endur-
skoðunar og ráðgjafar á heimsvísu. EY starfar í yfir
150 löndum og er starfsfólk þess nú tæplega
400.000 talsins. EY býður upp á þjónustu á sviði
innri og ytri endurskoðunar, auk rekstrar-,
fyrirtækja-, sjálfbærni og skattaráðgjafar.

Frekari upplýsingar um félagið má finna á heima-
síðu þess, www.ey.is.

Fyrirvari

Allar upplýsingar varðandi stöðu kvenna innan
þeirra fyrirtækja sem tekin voru fyrir í skýrslunni
bárust frá viðkomandi fyrirtækjum. EY tekur ekki
ábyrgð á nákvæmni og heild upplýsinganna sem
koma fram í skýrslunni.

© 2023  Ernst & Young ehf. – allur réttur áskilinn.

Konur í orkumálum

Um Konur í orkumálum

Félagið Konur í orkumálum (KÍO) var stofnað árið
2016 af hópi kvenna úr geiranum. Hlutverk KÍO er
að efla þátt kvenna í orkumálum, styrkja tengsl
þeirra og auka áhrif innan orku- og veitugeirans.

Frekari upplýsingar um félagið má finna á heima-
síðu þess, www.kio.is.

Konur í orkumálum þakka sérstaklega eftirfarandi
styrktaraðilum fyrir stuðning við gerð þessarar
skýrslu.

Yfirverkefnastjóri

Rekstrarráðgjöf

Meðeigandi

